
Suġġett: It-traffikar tal-bnedmin 

It-traffikar tal-bnedmin hija waħda mill-aktar forom allarmanti u mifruxa tal-kriminalità fid-dinja globalizzata. 
Id-Direttiva 2011/36/UE dwar il-prevenzjoni u l-ġlieda kontra t-traffikar tal-bnedmin u l-protezzjoni tal-vittmi 
tiegħu, u li tissostitwixxi d-Deċiżjoni Qafas tal-Kunsill 2002/629/ĠAI1 hija kisba kbira u eżempju eċċellenti 
ta' kooperazzjoni interistituzzjonali tajba. Il-pass li jmiss għandu jkun traspożizzjoni bla xkiel u f'waqtha tad-
Direttiva, flimkien mal-adozzjoni ta' strateġija ġdida, ambizzjuża, olistika u ċċentrata fuq id-drittijiet tal-
bniedem kontra t-traffikar tal-bnedmin. 

Il-Kummissjoni kif biħsiebha tiżgura implimentazzjoni f'waqtha u effikaċi tad-Direttiva u b'mod speċjali kif 
biħsiebha tiżgura: 

 traspożizzjoni konsistenti fil-liġi nazzjonali, speċjalment rigward dispożizzjonijiet dwar reati kriminali, li 
għandhom jiġu trasposti fil-liġi nazzjonali b'tali mod li jiffaċilitaw kemm jista' jkun l-applikazzjoni 
tagħhom mill-prattikanti legali, kif ukoll rigward dispożizzjonijiet dwar is-sekwestru u l-konfiska 

 li assistenza, appoġġ u protezzjoni jitwasslu b'mod effikaċi lill-vittmi, b'attenzjoni speċjali lit-tfal 

 li titwaqqaf azzjoni preventiva konkreta, speċjalment rigward il-perikli marbuta mal-internet u l-web 
phishing bil-għan li tiskoraġixxi d-domanda, inkluż permezz tal-valutazzjoni tal-miżuri meħuda taħt l-
Artikolu 18(4) 

 li jinħatru rapporteurs nazzjonali jew li jitwaqqaf mekkaniżmu ekwivalenti sabiex jinkisbu r-riżultati 
meħtieġa mill-Artikolu 19 tad-Direttiva, b'mod partikolari dwar il-ġbir tad-data u r-rappurtar lill-
Koordinatur Kontra t-Traffikar, il-Kummissjoni u l-Parlament Ewropew. 

 li l-Koordinatur Kontra t-Traffikar jitqiegħed fl-aħjar kundizzjonijiet sabiex ikun jista' jwettaq il-kompiti 
diffiċli tiegħu u li jingħata appoġġ kbir mil-lat loġistiku, tal-persunal u indipendenza 

Fir-Riżoluzzjoni tiegħu tal-10/2/2010 dwar il-prevenzjoni tat-traffikar tal-bnedmin2, il-PE talab inter alia li ssir 
kampanja ta' informazzjoni u sensibilizzazzjoni massiva kemm ġewwa l-UE kif ukoll barra minnha, li l-
informazzjoni tinġabar aħjar, inkluż permezz tal-iżvilupp ta' mudell komuni tal-UE għall-ġbir u t-tqabbil ta’ 
data u li jkun hemm koordinazzjoni aħjar fil-livelli kollha, fl-UE u ma' pajjiżi terzi. Il-Kummissjoni x'għamlet 
s'issa f'dawn l-oqsma u min qed jivvaluta r-riżultati? 

1  ĠUJ L 101, 15.4.2011, p. 1. 
2  Testi adottati, P7_TA(2010)0018. 


